ԱՄՓՈՓԱԹԵՐԹ

«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԱՆԴԱՄ ՉՀԱՆԴԻՍԱՑՈՂ ՊԵՏՈՒԹՅՈՒՆՆԵՐԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎՈՂ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ԻՐԱՑՎՈՂ ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ԵՆԹԱԿԱ ՊԱՐԵՆԱՅԻՆ ԱՐՏԱԴՐԱՆՔԻ ՀԱՄԱՐ ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ՓԱՍՏԱԹՂԹԵՐԻ ՁԵՎԱԿԵՐՊՄԱՆ ԵՎ ՆԵՐԿԱՅԱՑՄԱՆ, ԻՆՉՊԵՍ ՆԱԵՎ ԱԶԳԱՅԻՆ ՌԵԵՍՏՐՈՒՄ ՆԵՐԱՌՄԱՆ ՊԱՀԱՆՋՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Ներքին գործերի նախարարություն
	10. 03․ 2025 թ․

	
	N  43/6/59957-25

	Առաջարկություններ և դիտողություններ չկան:
	

	2. Առողջապահության նախարարություն

	07․ 03․ 2025 թ․

	
	N ԱԱ/10.2/7317-2025

	Առաջարկություններ և դիտողություններ չկան:
	

	3. Սննդամթերքի անվտանգության 
տեսչական մարմին
	07․ 03․ 2025 թ․

	
	N /05/3558-2025

	Առաջարկություններ և դիտողություններ չկան:
	

	4․ Շուկայի վերահսկողության տեսչական մարմին
	06.03.2025

	
	 N 01//422-2025

	1. Նախագծի հավելվածի 6-րդ կետի 6-րդ ենթակետը հանել, քանի որ 2-րդ կետում նշված երկրների փորձարկման լաբորատորիաների կողմից տրամադրված փորձարկման արձանագրությունները համարվում են արժանահավատ
	Չի ընդունվել
Նախագծի 6-րդ կետի 6-րդ ենթակետով  (8-րդ կետ)   ներմուծող անձը, որպես համապատասխանության գնահատման համար անհրաժեշտ փաստաթուղթ, պետք է ներկայացնի ծագման երկրի հավաստագիր, որի առկայությունը թույլ է տալիս պատշաճ կերպով որոշել ապրանքի ծագման երկիրը, որն այն երկիրն է, որտեղ արտադրվել կամ վերջին անգամ ենթարկվել է  բավարար վերամշակման, ինչն էլ ապահովում է արտադրանքի հետագծելիությունը

	2.    Նախագծի հավելվածի 3-րդ կետում «հայտարարագրման» բառից հետո ավելացնել «կամ պետական գրանցման» բառերը, քանի որ հիմք է ընդունվում փորձարկման լաբորատորիաների կողմից տրամադրված փորձարկման դրական արդյունքները,
	Ընդունվել է


	[bookmark: _Hlk192711604]3. Նախագծի հավելվածի 17-րդ կետը շարադրել նոր խմբագրությամբ հետևյալ կերպ․ «17․ Վերահսկողություն իրականացնող համապատասխան տեսչական մարմինների  կողմից գործողությունների իրականացման ընթացքում ընտրանքային եղանակով կամ հիմնավոր կասկածի դեպքում  ուսումնասիրվում են համապատասխանության գնահատման փաստաթղթերի վերաբերյալ տեղեկությունները և հայտնաբերված առանձնահատկություններով կազմված համապատասխանության գնահատման փաստաթղթերի վերաբերյալ տեղեկությունները, որոնք գրանցված չեն սույն հավելվածի իմաստով կիրառվող համապատասխանության գնահատման փաստաթղթերի ռեեստրում, ծանուցվում են ԱՐՄՆԱԲ-ին։»։ Նշված առաջարկը պայմանավորված է ստուգումների ընթացքում ներկայացվող համապատասխանության գնահատման փաստաթղթերի ծավալով։

	Մասամբ է ընդունվել
Համապատասխան կետը շարադրվել է նոր խմբագրությամբ։

	5.  Մրցակցության տնտեսական հանձնաժողով
	10․ 03․ 2025 թ․

	
	N  /257-2025

	Նախագծով հաստատվող հավելվածի 3-րդ կետի համաձայն՝ նույն հավելվածի 2-րդ կետով սահմանված փորձարկման լաբորատորիաների կողմից տրված փորձարկման արձանագրությունների հիման վրա սերտիֆիկացման կամ հայտարարագրման ձևով համապատասխանության գնահատման ենթակա արտադրանքը Հայաստանի Հանրապետություն ներմուծելու և Հայաստանի Հանրապետության տարածքում իրացնելու նպատակով թույլատրվում է համապատասխանության գնահատում իրականացնել հայտատուի կողմից ներկայացված՝ արտադրանքի համապատասխանության ապացույցների հիման վրա Հայաստանի Հանրապետությունում գործող տեխնիկական կանոնակարգերին համապատասխան համապատասխանության գնահատման փաստաթուղթ ձևակերպելով (համապատասխանության գնահատման փաստաթղթի վրա նշելով «արտահանելի չի»)՝ հաշվի առնելով նույն հավելվածի 5-րդ կետով սահմանված առանձնահատկությունները։
Հաշվի առնելով այն հանգամանքը, որ ի կատարումն 02.02.2018 թվականի Եվրասիական տնտեսական միությունում նույնականացման միջոցներով ապրանքների դրոշմավորման մասին համաձայնագրի, Հայաստանի Հանրապետությունում ներդրվել է հսկիչ (նույնականացման) նշաններով դրոշմավորման ենթակա ապրանքների շրջանառության նկատմամբ մոնիտորինգի տեղեկատվական համակարգ (այսուհետ՝ Համակարգ), առաջարկում ենք նախատեսել կարգավորում այն մասին, որ Նախագծով հաստատվող հավելվածի 3-րդ կետի հիմքերի առկայության դեպքում «արտահանելի չէ» ձևակերպումը հասանելի լինի նաև հսկիչ (նույնականացման) նշանի միջոցով՝ Համակարգում ներկայացվող տեղեկատվության մեջ, ինչը հնարավորություն կտա կանխարգելել խախտմամբ իրականացվող վերաարտահանման դեպքերը։

	Չի ընդունվել
Գործնականում անհրաժեշտություն չի լինելու իրականացնել նույնականացում, քանի որ տվյալ արտադրանքի համար չի ձևակերպվելու ԵԱՏՄ միասնական համապատասխանության գնահատման փաստաթուղթ։ ԵԱՏՄ անդամ-պետություն արտահանելու դեպքում էլ տնտեսավարողը պարտադիր պետք է ունենա ԵԱՏՄ միասնական  համապատասխանության գնահատման փաստաթուղթ։

	6. Պետական եկամուտների կոմիտե
	12․ 03․ 2025 թ․

	
	N 01/3-2/16494-2025

	1․ Նախագծի ընդունման համար որպես լիազորող նորմ նախատեսված է Եվրասիական տնտեսական միության (այսուհետ՝ Միություն) մաքսային օրենսգրքի (այսուհետ՝ Օրենսգիրք) 118-րդ հոդվածի 1-ին կետի 1-ին ենթակետը։ Նշված ենթակետի համաձայն՝ ապրանքների բացթողումն իրականացվում է մաքսային մարմնի կողմից՝ պայմանով, որ անձի կողմից պահպանվել են ապրանքները հայտարարագրված մաքսային ընթացակարգով ձևակերպելու պայմանները կամ այն ապրանքների առանձին կատեգորիաների օգտագործման համար սահմանված պայմանները, որոնք Օրենսգրքին համապատասխան ենթակա չեն մաքսային ընթացակարգերով ձևակերպման՝ բացառությամբ այն դեպքերի, երբ այնպիսի պայմանը, ինչպիսին է արգելքների և սահմանափակումների պահպանումը «Եվրասիական տնտեսական միության մասին» 2014 թվականի մայիսի 29-ի պայմանագրին (այսուհետ՝ Պայմանագիր) և (կամ) անդամ պետությունների օրենսդրությանը համապատասխան, կարող է հաստատվել ապրանքների բացթողումից հետո։ Միաժամանակ, Օրենսգրքի 126-րդ հոդվածի 1-ին կետի 2-րդ ենթակետի համաձայն՝ պայմանականորեն բաց թողնված են համարվում «Բացթողում՝ ներքին սպառման համար» մաքսային ընթացակարգով ձևակերպվող այն ապրանքները, որոնց դեպքում արգելքների և սահմանափակումների պահպանումը «Եվրասիական տնտեսական միության մասին» 2014 թվականի մայիսի 29-ի պայմանագրին և (կամ) անդամ պետությունների օրենսդրությանը համապատասխան կարող է հաստատվել ապրանքների բացթողումից հետո։
Հաշվի առնելով վերոգրյալը, ինչպես նաև այն, որ Նախագծով չեն կանոնակարգվում ապրանքների բացթողումից հետո տեխնիկական կանոնակարգերին համապատասխանության վերաբերյալ փաստաթղթերի՝ մաքսային մարմիններին ներկայացման հետ կապված հարաբերություններ, առաջարկում ենք քննարկել Նախագծով կարգավորվող հարաբերությունների՝ նախաբանում նշված լիազորող նորմին համապատասխանության հարցը։
	Մասամբ է ընդունվել
Նախագծի նախաբանը լրացվել է նաև «Մաքսային կարգավորման մասին» օրենքի 94-րդ հոդվածի 5-րդ մասով, իսկ նախագծի հավելվածում լրացվել է նաև  համապատասխանության գնահատման վերաբերյալ փաստաթղթերի՝ մաքսային մարմիններին ներկայացման հետ կապված պահանջը։
Բացի այդ, Նախագծի ընդունման նպատակով լիազորող նորմի ընտրության համար հիմք է ընդունվել նաև ՀՀ կառավարության 2022 թվականի սեպտեմբերի 16-ի N 1427-Ն որոշման ընդունման համար լիազորող նորմը։

	2․ Նախագծով նախատեսվում է, որ Հայաստանի Հանրապետությունում ապրանքների ներմուծման ժամանակ կիրառվում են Եվրասիական տնտեսական հանձնաժողովի խորհրդի 2021 թվականի նոյեմբերի 12-ի N 130 որոշման դրույթները, միաժամանակ նախատեսելով բացառություններ՝ Նախագծով հաստատվող կարգի՝ մասնավորապես 2-րդ կետով։
Վերոգրյալի առնչությամբ հայտնում ենք, որ «Նորմատիվ իրավական ակտերի մասին» օրենքի 24-րդ հոդվածի 1-ին մասի համաձայն՝ Եվրասիական տնտեսական միության Եվրասիական տնտեսական հանձնաժողովի նորմատիվ իրավական բնույթի ակտերը, «Եվրասիական տնտեսական միության մասին» միջազգային պայմանագրին համապատասխան, Հայաստանի Հանրապետության տարածքում ենթակա են անմիջական կիրառության: Հաշվի առնելով նշվածը, Եվրասիական տնտեսական հանձնաժողովի վերոնշյալ որոշման կիրառությանն առնչվող, ինչպես նաև տվյալ որոշմամբ արդեն իսկ սահմանված դրույթներն անհրաժեշտ է հանել Նախագծից։ Մասնավորապես խոսքը վերաբերում է Նախագծով հաստատվող կարգի 2-րդ և 10-րդ կետերին։ 
Մյուս կողմից, «Եվրասիական տնտեսական միության մասին» 2014 թվականի մայիսի 29-ի պայմանագրի 51-րդ հոդվածի 1-ին կետի համաձայն՝ Միության շրջանակներում տեխնիկական կանոնակարգումն իրականացվում է նույն կետով սահմանված սկզբունքներին համապատասխան։ Մասնավորապես, այդպիսի սկզբունքներից են՝ Միության տեխնիկական կանոնակարգերի՝ անդամ պետություններում կիրառումը և կատարումն առանց բացառումների, Միության տեխնիկական կանոնակարգերի պահանջների կիրառման միասնականությունը՝ անկախ գործարքների տեսակներից և (կամ) առանձնահատկություններից, համապատասխանության պարտադիր գնահատում իրականացնելու կանոնների և ընթացակարգերի միասնականությունը։ Հաշվի առնելով նշվածը, ինչպես նաև այն, որ Նախագծով ըստ էության նախատեսվում են Միության շրջանակներում սահմանված միասնական կարգավորումներից բացառություններ, առաջարկում ենք քննարկել նախատեսվող կարգավորումների՝ Պայմանագրին համապատասխանության հարցը։
	Մասամբ է ընդունվել


	3․ Նախագծով, ըստ էության, կարգավորվում են ոչ թե տեխնիկական կանոնակարգերին համապատասխանության գնահատման վերաբերյալ փաստաթղթերի՝ մաքսային մարմիններին ներկայացման, այլ՝ այդպիսի փաստաթղթերի՝ համապատասխան լիազոր մարմինների կողմից տրամադրման առանձնահատկություններ, ինչով պայմանավորված՝ առաջարկում ենք այս մասով խմբագրել Նախագծի վերնագիրն ու կարգավորման առարկան սահմանող կետերը։
	Ընդունվել է

	[bookmark: _Hlk185350761][bookmark: _Hlk192682754]4․ Նախագծով հաստատվող կարգի 9-րդ կետով նախատեսվում է, որ Հայաստանի Հանրապետության տարածքում շրջանառության մեջ դրված այն արտադրանքը, որի համար գրանցված է համապատասխանության գնահատման փաստաթուղթ, չի կարող արտահանվել Եվրասիական տնտեսական միության անդամ այլ պետություններ։ Նշված կետով նախատեսվող կարգավորումը, ըստ Նախագծով կարգավորվող հարաբերությունների բովանդակության, պետք է վերաբերելի լինի այն դեպքերին, երբ ապրանքների համար համապատասխանության գնահատման փաստաթղթերը ներկայացվում են Նախագծով նախատեսված առանձնահատկություններով, ինչը հաշվի առնելով տվյալ կետը ենթակա է խմբագրման։ Միաժամանակ, երրորդ երկրներից ներմուծված և Միության ապրանքի կարգավիճակ ստացած ապրանքները, Պայմանագրի 25-րդ հոդվածին համապատասխան, կարող են ազատ տեղաշարժվել Միության մաքսային տարածքում։ Ուստի, եթե տվյալ կետով նախատեսվում է արտահանման արգելք Միության անդամ պետություններ, ապա տվյալ արգելքը պետք է նախատեսվի Պայմանագրի 7-րդ հավելվածով նախատեսված կարգավորումների հիման վրա։ Հակառակ պարագայում, եթե այդպիսի ապրանքները նախատեսվում է, որ պետք է հանդիսանան պայմանական բացթողնված՝ օտարերկրյա ապրանքներ, ապա պետք է նախատեսել պայմանական բացթողնված ապրանքների կատեգորիաներ՝ «Մաքսային կարգավորման մասին» օրենքի 94-րդ հոդվածի 5-րդ մասի հիման վրա, համաձայն որի՝ Կառավարությունը, Միության մաքսային օրենսգրքի 126-րդ հոդվածի 9-րդ կետին համապատասխան, կարող է սահմանել ապրանքների պայմանական բացթողման լրացուցիչ դեպքեր և կարգ:
	Ընդունվել է
Պայմանական բացթողնված ապրանքների ցանկը հաստատվելու է առանձին իրավական ակտով։ 


	5․ Նախագծով հաստատվող կարգի 11-րդ կետով նախատեսվել է ապրանքների հայտարարագրի լրացման կարգավորում, որի անհրաժեշտությունը բացակայում է, քանի որ ապրանքների հայտարարագրի լրացման համապատասխան կարգը սահմանված է Մաքսային միության հանձնաժողովի 20․05․2010թ․ N 257 որոշմամբ։
	Ընդունվել է

	6․ Նախագծով հաստատվող կարգի 12-րդ կետում առաջարկում ենք հստակեցնել, թե որոնք են համապատասխանության գնահատման փաստաթղթի գրանցման առանձնահատկությունները։
	Ընդունվել է

	7. Քաղաքաշինության կոմիտեի
	12․ 03․ 2023 թ․

	
	N 01/18.1/3865-2025

	Առաջարկություններ և դիտողություններ չկան:
	

	8․ Վարչապետի աշխատակազմի տեսչական մարմինների աշխատանքների համակարգման գրասենյակի 
	12․ 03.  2025 թ․

	
	N /48.56/7548-2025

	1. Նախագծի նախաբանում նշված չէ այն իրավական նորմը, որով Կառավարությունը լիազորվել է ընդունել՝ Եվրասիական տնտեսական միության անդամ չհանդիսացող պետություններից Հայաստանի Հանրապետության տարածք ներմուծվող և Հայաստանի Հանրապետության տարածքում իրացվող համապատասխանության գնահատման ենթակա արտադրանքի համար համապատասխանության գնահատման փաստաթղթերի ներկայացման պահանջները սահմանելու մասին որոշումը, մինչդեռ Սահմանադրության 6-րդ հոդվածի 2-րդ մասի համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
Թեև վերոգրյալը բացառում է առաջարկվող պահանջների ընդունումը, այդուհանդերձ անդրադառնալով պահանջների բովանդակությանը ներկայացնում եմ հետևյալ դիտարկումները․
	Մասամբ է ընդունվել
Նախագծի նախաբանը լրացվել է նաև «Մաքսային կարգավորման մասին» օրենքի 94-րդ հոդվածի 5-րդ մասով։
Բացի այդ, Նախագծի ընդունման նպատակով լիազորող նորմի ընտրության համար հիմք է ընդունվել նաև ՀՀ կառավարության 2022 թվականի սեպտեմբերի 16-ի N 1427-Ն որոշման ընդունման համար լիազորող նորմը։

	2. Նախագծի հավելվածի (այսուհետ՝ Հավելած) 3-րդ կետի համաձայն՝ հավելվածի 2-րդ կետով սահմանված փորձարկման լաբորատորիաների կողմից տրված փորձարկման արձանագրությունների հիման վրա սերտիֆիկացման կամ հայտարարագրման ձևով համապատասխանության գնահատման ենթակա արտադրանքը Հայաստանի Հանրապետություն ներմուծելու և Հայաստանի Հանրապետության տարածքում իրացնելու նպատակով թույլատրվում է համապատասխանության գնահատում իրականացնել հայտատուի կողմից ներկայացված՝ արտադրանքի համապատասխանության ապացույցների հիման վրա Հայաստանի Հանրապետությունում գործող տեխնիկական կանոնակարգերին համապատասխան համապատասխանության գնահատման փաստաթուղթ ձևակերպելով (համապատասխանության գնահատման փաստաթղթի վրա նշելով «արտահանելի չի»)՝ հաշվի առնելով սույն հավելվածի 5-րդ կետով սահմանված առանձնահատկությունները։
Նշված կետով առաջարկվող կարգավորումը հակասում է Կառավարության 2014 թվականի հունվարի 16-ի թիվ 56-Ն որոշման հ.26 հավելվածի 3-րդ կետի 5-րդ, 6-րդ ենթակետերին այն իմաստով, որ վերջիններով սահմանված ընթացակարգերը գործնականում հնարավոր չէ պահպանել, քանի  որ քննարկվող դրույթով առաջարկվում է թույլատրել համապատասխանության գնահատում իրականացնել հայտատուի կողմից ներկայացված արտադրանքի համապատասխանության ապացույցների հիման վրա այն պարագայում, երբ Կառավարության նշված որոշման հ.26 հավելվածի  3-րդ կետի 5-րդ ենթակետի համաձայն՝ արտադրանքի սերտիֆիկացման մարմինը հայտատուի ներկայությամբ է անցկացնում արտադրանքի խմբաքանակի նույնականացումը կամ արտադրանքի նմուշների (փորձանմուշների) նույնականացումը և խմբաքանակից արտադրանքի նմուշառումը (փորձանմուշներ վերցնելը)՝ համապատասխան հետազոտություններ (փորձարկումներ) և չափումներ անցկացնելու համար (այն դեպքում, երբ տեխնիկական կանոնակարգով սահմանված չէ հետազոտությունների (փորձարկումների) և չափումների արդյունքները նույնանման արտադրանքի հետագա խմբաքանակների համար օգտագործելու հնարավորությունը): Նույն կետի 6-րդ ենթակետի համաձայն՝ արտադրանքի վերցված նմուշների (փորձանմուշների) հետազոտությունները (փորձարկումները) և չափումներն անցկացվում են հավատարմագրված փորձարկման լաբորատորիայում:
Նույն դիտարկումը վերաբերում է նաև Հավելվածի 6-րդ կետին: Բացի այդ, հարկ է նկատի ունենալ, որ գործնականում հնարավոր չէ իրականացնել խմբաքանակի կամ միավորի նույնականացում և տալ համապատասխանության գնահատման փաստաթուղթ՝ այլ երկրի համապատասխանության գնահատման մարմնում իրականացված փորձարկման արձանագրության հիման վրա:
Միևնույն ժամանակ, առաջարկում եմ հավելվածի քննարկվող կետի «արտահանելի չի» բառերը փոխարինել «արտահանելի չէ» բառերով:
	Մասամբ է ընդունվել
Համաձայն Նախագծով սահմանված պահանջների՝ հայտատուն պետք է ներկայացնի International Laboratory Accreditation Cooperation» - «ILAC») բազմակողմ ճանաչման պայմանագրի կողմ հանդիսացող հավատարմագրման մարմնի կողմից հավատարմագրված փորձարկման լաբորատորիաների (այսուհետ՝ փորձարկման լաբորիատորիա) կողմից տրամադրված փորձարկման արձանագրություն։ Ինչը նշանակում է, որ նմուշները պետք է փորձարկված լինեն միայն միջազգային հավատարմագրում ունեցող փորձարկման լաբորատորիաների կողմից։  Գործնականում անհրաժեշտություն չի լինելու իրականացնել խմբաքանակի կամ միավորի նույնականացում, քանի որ տվյալ արտադրանքի համար չի ձևակերպվելու ԵԱՏՄ միասնական համապատասխանության գնահատման փաստաթուղթ։ ԵԱՏՄ անդամ-պետություն արտահանելու դեպքում տնտեսավարողը պարտադիր պետք է ունենա ԵԱՏՄ միասնական  համապատասխանության գնահատման փաստաթուղթ։

	3. Հավելվածի 4-րդ կետի համաձայն՝ հավելվածի 3-րդ կետով սահմանված համապատասխանության գնահատման փաստաթուղթը գործում է շրջանառության մեջ դրված արտադրանքի յուրաքանչյուր միավորի նկատմամբ, բայց ոչ ավել քան արտադրանքի պիտանիության ժամկետը: 
[bookmark: _Hlk192693956]Առաջարկում եմ նշված կետում «յուրաքանչյուր միավորի» բառերից հետո լրացնել  «և խմբաքանակի» բառերը, նկատի ունենալով, որ նշված կարգավորումը հակասում է Հավելվածի 5-րդ և 6-րդ կետերի 1-ին ենթակետերի կարգավորումների տրամաբանությանը:
	Ընդունվել է

	4. Հավելվածի 5-րդ կետի 2-րդ ենթակետը հակասում է «Տեխնիկական կանոնակարգման մասին» օրենքի 24-րդ հոդվածի 1-ին մասին, ըստ որի՝ արտադրողն է հայտարարագիր լրացնում տեխնիկական կանոնակարգման օբյեկտ հանդիսացող շուկայահանված ողջ արտադրանքի համապատասխանության մասին, եթե տեխնիկական կանոնակարգն այլ բան չի նախատեսել, մինչդեռ քննարկվող դրույթում նախատեսվում է, որ համապատասխանության գնահատման ժամանակ որպես հայտատու կարող է հանդես գալ Հայաստանի Հանրապետության արդարադատության նախարարության «Իրավաբանական անձանց պետական ռեգիստրի գործակալություն» գրասենյակում գրանցված և փաստացի գործունեություն իրականացնող իրավաբանական անձը կամ որպես անհատ ձեռնարկատեր հաշվառված անձը։
 Միևնույն ժամանակ, պարզաբանման կարիք ունի այն հարցը, թե ի՞նչ նկատառումներից ելնելով է համապատասխանության գնահատման ժամանակ հայտ ներկայացնելու իրավասությունը վերապահվել միայն Հայաստանի Հանրապետության արդարադատության նախարարության «Իրավաբանական անձանց պետական ռեգիստրի գործակալություն» գրասենյակում գրանցված և փաստացի գործունեություն իրականացնող իրավաբանական անձանց կամ որպես անհատ ձեռնարկատեր հաշվառված անձանց, այլ ոչ թե նաև Եվրասիական տնտեսական միության անդամ չհանդիսացող պետություններում հաշվառված իրավաբանական անձանց կամ որպես անհատ ձեռնարկատեր հաշվառված անձանց:
	Չի ընդունվել
ԵԱՏՄ պայմանագրով սահմանված պահանջներին համապատասխան՝ համապատասխանությունը գնահատելիս հայտատու կարող են լինել անդամ պետության տարածքում դրա օրենսդրությանը համապատասխան գրանցված իրավաբանական անձը կամ անհատ ձեռնարկատեր հանդիսացող ֆիզիկական անձը, որոնք հանդիսանում են արտադրող կամ վաճառող կամ արտադրողի կողմից լիազորված անձ։

	5. Հավելածի 7-րդ կետի համաձայն՝ համապատասխանության գնահատման համար հիմք հանդիսացած փաստաթղթերը և տեղեկությունները կարող են ներկայացվել ռուսերեն կամ անգլերեն լեզվով։ Մինչդեռ, հարկ է նկատի ունենալ, որ Սահմանադրության 20-րդ հոդվածի համաձայն՝ Հայաստանի Հանրապետության պետական լեզուն հայերենն է:
	Չի ընդունվել
Նախագծով նախատեսված իրավակարգավորումները նպատակաուղղված են տնտեսավարողների ֆինանսական բեռը թեթևացնելուն, այս պարագայում ներկայացված փաստաթղթերը հայերեն թարգմանելու պահանջ նախատեսելը լրացուցիչ ֆինանսական բեռ կստեղծի տնտեսավարողների համար։

	6. Հավելվածի 8-րդ, 9-րդ, 12-17-րդ կետերով սահմանված դրույթները դուրս են Նախագծի կարգավորման առարկայից, ուստի առաջարկում եմ նշված կետերը Նախագծից հանել կամ Նախագծի վերնագիրը, 1-ին կետը, Նախագծի հավելվածի վերնագիրն ու 1-ին կետը խմբագրել, եթե Նախագծի նպատակը նաև համապատասխանության գնահատման փաստաթուղթը գրանցելու հետ կապված իրավահարաբերությունները կարգավորելն է:
	Ընդունվել է 

	7. Նախագծի 8-րդ կետի համաձայն՝ հավելվածի 3-րդ կետով սահմանված համապատասխանության  գնահատման փաստաթուղթը ենթակա է գրանցման «Հավատարմագրման ազգային մարմին» պետական ոչ առևտրային կազմակերպության (այսուհետ՝ ԱՐՄՆԱԲ) կողմից Հայաստանի Հանրապետության օրենսդրությամբ սահմանված կարգով։
 Նշված դրույթը խնդրահարույց է, քանի որ  «Հավատարմագրման մասին» օրենքով (այսուհետ՝ Օրենք) ԱՐՄՆԱԲ-ին վերապահված չէ համապատասխանության գնահատման փաստաթուղթ գրանցելու լիազորություն: 
	Ընդունվել է

	[bookmark: _Hlk192685152]8. Առաջարկում եմ Հավելվածի 9-րդ կետի «որի համար» բառերից հետո լրացնել «սույն հավելվածով սահմանված կարգով» բառերը:
	Ընդունվել է

	9. Հավելվածի 12-րդ կետի 1-ին ենթակետի համաձայն՝ ԱՐՄՆԱԲ-ն առանձնահատկություններով համապատասխանության գնահատման փաստաթղթի գրանցումը մերժում է, եթե առկա են անճշտություններ առանձնահատկություններով համապատասխանության գնահատման փաստաթղթի վերաբերյալ սույն հավելվածի      6-րդ կետով սահմանված և գրանցման համար ներկայացված փաստաթղթերում, որոնք հիմք են հանդիսացել առանձնահատկություններով համապատասխանության գնահատման փաստաթղթի ընդունման համար:
Հիշյալ դրույթը խնդրահարույց է, այն տեսանկյունից, որ Օրենքով ԱՐՄՆԱԲ-ին վերապահված չէ Համապատասխանության գնահատման մարմնի (այսուհետ՝ ՀԳՄ) կողմից տրված համապատասխանության գնահատման փաստաթուղթը վերանայելու լիազորություն: Մինչդեռ, նշված դրույթով առաջարկվում է ԱՐՄՆԱԲ-ին վերապահել՝ ԵԱՏՄ անդամ չհանդիսացող պետություններից Հայաստանի Հանրապետության տարածք ներմուծվող և Հայաստանի Հանրապետության տարածքում իրացվող համապատասխանության գնահատման ենթակա արտադրանքի վերաբերյալ ՀԳՄ-ի կողմից տրված համապատասխանության գնահատման փաստաթուղթը վերանայելու լիազորություն, ինչն ունի պարզաբանման և հիմնավորման կարիք այն տեսանկյունից, թե ԱՐՄՆԱԲ-ի կողմից լիցենզավորված և Էկոնոմիկայի նախարարության կողմից նշանակված ՀԳՄ-ի կողմից տրված համապատասխանության գնահատման փաստաթուղթը կասկածի տակ դնելու և վերանայելու ինչ հիմքեր են առկա:
	Ընդունվել է 

	10. Հավելվածի 14-րդ կետի համաձայն՝ համապատասխանության գնահատման փաստաթուղթ ձևակերպող արտադրանքի սերտիֆիկացման մարմինը սույն հավելվածի 13-րդ կետով նախատեսված ծանուցումը ստանալու օրվան հաջորդող 15 աշխատանքային օրվա ընթացքում չեղյալ է համարում համապատասխանության գնահատման փաստաթուղթը կամ ԱՐՄՆԱԲ-ին է ներկայացնում գրանցման մերժման հիմքերի բացակայության դեպքում պահանջվող առկա լրացուցիչ տեղեկատվությունը: 
	Նկատի ունենալով, որ Օրենքով ԱՐՄՆԱԲ-ն օժտված չէ վերահսկողական գործառույթներով և իրավասու չէ  ՀԳՄ-ի կողմից տրված համապատասխանության գնահատման փաստաթուղթը չեղյալ ճանաչել, ուստի առաջարկում եմ հիշյալ դրույթի կարգավորումները դարձնել լրացուցիչ քննարկման առարկա: 
	Չի ընդունվել
Համաձայն Նախագծով ներկայացված պահանջի՝  համապատասխանության գնահատման փաստաթուղթ ձևակերպող արտադրանքի սերտիֆիկացման մարմինն է չեղյալ համարում համապատասանության գնահատման փաստաթուղթը։

	11. Հավելվածի 16-րդ կետի համաձայն՝ ԱՐՄՆԱԲ-ի կողմից համապատասխանության գնահատման փաստաթղթի գրանցումը հիմք է համապատասխանության գնահատման փաստաթղթին համապատասխան տվյալ արտադրանքի շրջանառության թույլտվության համար։
	Նկատի ունենալով, որ Նախագծի իմաստով արտադրանքի համապատասխանության գնահատումն իրականացվելու է ՀԳՄ-ի կողմից առանց փորձաքննության, այլ պետության կողմից տրված արտադրանքի ուղեկցող փաստաթղթերի հիման վրա, իսկ ԱՐՄՆԱԲ-ն իր հերթին վերանայելու է ՀԳՄ-ի կողմից տրված համապատասխանության գնահատման փաստաթուղթը՝ այն գրանցելու նպատակով, ապա անհրաժեշտ է պարզաբանել և հիմնավորել, թե ի՞նչ նկատառումներից ելնելով է տնտեսավարող սուբյեկտի համար նախատեսվում պարտավորություն՝ ՀԳՄ-ից ստանալ համապատասպխանության գնահատման փաստաթուղթ, եթե բոլոր դեպքերում այն վերանայվելու է ԱՐՄՆԱԲ-ի կողմից գրանցվելու նպատակով, որից հետո միայն տվյալ արտադրանքի շրջանառության համար տրվելու է թույլտվություն:
	Ընդունվել է

		12. Հավելվածի 17-րդ կետի համաձայն՝ վերահսկողություն իրականացնող համապատասխան տեսչական մարմինների կողմից գործողությունների իրականացման ընթացքում հայտնաբերված առանձնահատկություններով կազմված համապատասխանության գնահատման փաստաթղթերի վերաբերյալ տեղեկությունները, որոնք գրանցված չեն սույն հավելվածի իմաստով կիրառվող համապատասխանության գնահատման փաստաթղթերի ռեեստրում, ծանուցվում են ԱՐՄՆԱԲ-ին։ Պարզաբանման կարիք ունի այն հարցը, թե ինչ նպատակ է հետապնդում այս կարգովորումը։
[bookmark: _Hlk192684287]Առաջարկում եմ Նախագծով սահմանել կարգավորում առ այն, որ  տեխնիկական կանոնակարգման համապատասխան ոլորտում վերահսկողություն իրականացնող տեսչական մարմինը Նախագծով սահմանված կարգով տրամադրված համապատասխանության գնահատման փաստաթղթերի անհամապատասխանության կամ համապատասխանության հայտարարագրով կամ սերտիֆիկատով շրջանառվող տեխնիկական կանոնակարգերի պահանջներին չհամապատասխանող արտադրանք հայտնաբերելու դեպքում համապատասխանության գնահատման փաստաթղթի գործողությունը կասեցնելու կամ դադարեցնելու մասին միջնորդագիր է ներկայացնում համապատասխանաբար հայտատուին և ԱՐՄՆԱԲ-ին կամ սերտիֆիկացման մարմնին և ԱՐՄՆԱԲ-ին՝ օրենսդրությամբ սահմանված կարգով համապատասխան միջոցառումներ իրականացնելու և համապատասխանաբար ազգային ռեեստրում դրա գործողությունը կասեցնելու կամ դադարեցնելու վերաբերյալ տեղեկություն ներառելու նպատակով։
	Ընդունվել է

	13. Նախագծի 18-րդ կետի համաձայն՝ հավելվածի իմաստով կիրառվող և ԵԱՏՄ արտաքին տնտեսական գործունեության միասնական ապրանքային անվանացանկի ծածկագրերի նշմամբ արտադրանքի ցանկը, որի նկատմամբ կիրառվում են սույն հավելվածի  դրույթները, սահմանվում է համապատասխանության գնահատման և տեխնիկական կանոնակարգման ոլորտները համակարգող Լիազոր մարմնի կողմից։
Հիշյալ դրույթն առաջարկում եմ Նախագծի հավելվածից հանել, նկատի ունենալով, որ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
	Չի ընդունվել
Նման կագավորման համար հիմք է ընդունվել այն, որ համաձայն «Տեխնիկական կանոնակարգման մասին» օրենքի 9-րդ հոդվածով սահմանված պահանջների՝ համակարգող մարմինը (տվյալ դեպքում Էկոնոմիկայի նախարարությունը) իր իրավասության սահմաններում ապահովում է տեխնիկական կանոնակարգման ոլորտում պետական քաղաքականության մշակումն ու իրականացումը և  իրականացնում է այս ոլորտում օրենքով սահմանված այլ լիազորություններ։

	9. ՀՀ Բարձր տեխնոլոգիական արդյունաբերության նախարարություն
	14. 03․ 2025 թ․

	
	N  01/15.2/2085-2025

	Առաջարկություններ և դիտողություններ չկան:
	

	10. ՀՀ տարածքային կառավարման և ենթակառուցվածքների նախարարություն
	14. 03․ 2025 թ․

	
	N  ԴԽ/17.2/8478-2025

	Առաջարկություններ և դիտողություններ չկան:
	

	9. ՀՀ արդարադատության նախարարություն
	26. 03․ 2025 թ․

	
	N  /27.4/13106-2025

	1. Նախագծով նախատեսվում է սահմանել Եվրասիական տնտեսական միության անդամ չհանդիսացող պետություններից Հայաստանի Հանրապետության տարածք ներմուծվող և Հայաստանի Հանրապետության տարածքում իրացվող համապատասխանության գնահատման ենթակա արտադրանքի համար համապատասխանության գնահատման փաստաթղթերի ձևակերպման և դրանց ներկայացման պահանջները, մինչդեռ նախաբանում որպես լիազորող նորմեր հղում է կատարված Եվրասիական տնտեսական միության մաքսային օրենսգրքի 118-րդ հոդվածի 1-ին մասին և «Մաքսային կարգավորման մասին» օրենքի 94-րդ հոդվածի 5-րդ մասին։
Այսպես՝ Եվրասիական տնտեսական միության մաքսային օրենսգրքի 118-րդ հոդվածի 1-ին մասի համաձայն՝ «Ապրանքների բացթողումն իրականացվում է մաքսային մարմնի կողմից՝ պայմանով, որ անձի կողմից՝
1) պահպանվել են ապրանքները հայտագրված մաքսային ընթացակարգով ձևակերպելու պայմանները կամ այն ապրանքների առանձին կատեգորիաների օգտագործման համար սահմանված պայմանները, որոնք սույն Օրենսգրքին համապատասխան ենթակա չեն մաքսային ընթացակարգերով ձևակերպման՝ բացառությամբ այն դեպքերի, երբ այնպիսի պայմանը, ինչպիսին է արգելքների և սահմանափակումների պահպանումը «Միության մասին» պայմանագրին և (կամ) անդամ պետությունների օրենսդրությանը համապատասխան, կարող է հաստատվել ապրանքների բացթողումից հետո.
2) մաքսային մարմինների կողմից ապրանքների բացթողման հետ կապված գործողությունների իրականացման դիմաց մաքսավճարները վճարված են, եթե այդ վճարները սահմանված են անդամ պետության օրենսդրությամբ, և դրանց վճարման ժամկետը սահմանված է նախքան ապրանքների բացթողումը, այդ թվում՝ նախքան մաքսային հայտարարագրի գրանցումը:»։
	«Մաքսային կարգավորման մասին» օրենքի 94-րդ հոդվածի 5-րդ մասի համաձայն՝ «Կառավարությունը, Միության մաքսային օրենսգրքի 126-րդ հոդվածի 9-րդ կետին համապատասխան, կարող է սահմանել ապրանքների պայմանական բացթողման լրացուցիչ դեպքեր և կարգ:»։
Այս առումով հարկ ենք համարում նշել, որ նշված դրույթները Եվրասիական տնտեսական միության անդամ չհանդիսացող պետություններից Հայաստանի Հանրապետության տարածք ներմուծվող և Հայաստանի Հանրապետության տարածքում իրացվող համապատասխանության գնահատման ենթակա արտադրանքի համար համապատասխանության գնահատման փաստաթղթերի ձևակերպման և դրանց ներկայացման պահանջները սահմանելու համար լիազորող նորմեր չեն հանդիսանում, ինչի կապակցությամբ հարկ ենք համարում անդրադառնալ հետևյալ կարգավորումներին․ 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ Նախագծի նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հստակ նշել այն իրավական հիմքը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է սահմանել Եվրասիական տնտեսական միության անդամ չհանդիսացող պետություններից Հայաստանի Հանրապետության տարածք ներմուծվող և Հայաստանի Հանրապետության տարածքում իրացվող համապատասխանության գնահատման ենթակա արտադրանքի համար համապատասխանության գնահատման փաստաթղթերի ձևակերպման և դրանց ներկայացման պահանջները։

	Մասամբ է ընդունվել

	2. Նախագծի հավելվածի (այսուհետ՝ Հավելված) 3.1-ին կետով սահմանվում է հետևյալը․ «Սույն հավելվածի իմաստով կիրառվող և ԵԱՏՄ արտաքին տնտեսական գործունեության միասնական ապրանքային անվանացանկի ծածկագրերի նշմամբ արտադրանքի ցանկը, որի նկատմամբ կիրառվում են սույն հավելվածի  դրույթները, սահմանվում է համապատասխանության գնահատման և տեխնիկական կանոնակարգման ոլորտները համակարգող Լիազոր մարմնի կողմից։»։  Հարկ է նկատի ունենալ ՀՀ Սահմանադրության 6-րդ հոդվածի 2-րդ մասը, որի համաձայն՝ «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:»։
	Գտնում ենք, որ սույն դրույթը անհրաժեշտ է հանել, նկատի ունենալով վերոգրյալ իրավակարգավորումները, ինչպես նաև այն, որ ենթաօրենսդրական նորմատիվ իրավական ակտով նախատեսվում է լիազոր մարմնին վերոնշյալ ցանկը սահմանելու լիազորություն տալ։
	Չի ընդունվել
Նման կագավորման համար հիմք է ընդունվել այն, որ համաձայն «Տեխնիկական կանոնակարգման մասին» օրենքի 9-րդ հոդվածով սահմանված պահանջների՝ համակարգող մարմինը (տվյալ դեպքում Էկոնոմիկայի նախարարությունը) իր իրավասության սահմաններում ապահովում է տեխնիկական կանոնակարգման ոլորտում պետական քաղաքականության մշակումն ու իրականացումը և  իրականացնում է այս ոլորտում օրենքով սահմանված այլ լիազորություններ։

	3. Հավելվածի 5-րդ և 6-րդ կետերի համաձայն՝ «5.	Սույն հավելվածի 3-րդ կետով սահմանված համապատասխանության գնահատման փաստաթուղթը գործում է շրջանառության մեջ դրված արտադրանքի յուրաքանչյուր միավորի և  խմբաքանակի նկատմամբ, բայց ոչ ավել քան արտադրանքի պիտանիության ժամկետը:
6.	Սույն հավելվածի իմաստով համապատասխանության գնահատումը կիրառվում է արտադրանքի խմբաքանակի կամ միավորի համար։»։
Այս առումով առաջարկում ենք 5-րդ կետում նույնպես «և» շաղկապը փոխարինել «կամ» շաղկապով՝ նկատի ունենալով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը։

	Ընդունվել է

	4. Հավելվածի 12-րդ կետի համաձայն՝ «ԱՐՄՆԱԲ-ն համապատասխանության գնահատման փաստաթղթի վերաբերյալ տեղեկատվության ներառումը ազգային ռեեստր մերժում է հետևյալ դեպքերում՝ 
1)	եթե առկա են անճշտություններ համապատասխանության  գնահատման փաստաթղթի վերաբերյալ սույն հավելվածի 8-րդ կետով սահմանված և ազգային ռեեստր ներառելու համար ներկայացված փաստաթղթերում, որոնք հիմք են հանդիսացել համապատասխանության գնահատման փաստաթղթի ընդունման համար.
2)	համապատասխանության գնահատման փաստաթուղթը ազգային ռեեստր ներառելու համար ներկայացված էլեկտրոնային փաստաթղթերի (պատկերների) անհամապատասխանություն հայտատուի կողմից համապատասխանության գնահատման փաստաթղթի ընդունման համար հիմք հանդիսացած փաստաթղթերի բնօրինակներից.
3)	ձևակերպվել է համապատասխանության գնահատման փաստաթուղթ այն արտադրանքի նկատմամբ, որը ներառված չի սույն հավելվածի 3․1-ին կետով հաստատված արտադրանքի ցանկում:»։
Միևնույն ժամանակ՝ Հավելվածի 13-րդ կետի համաձայն՝ «Սույն հավելվածի 12-րդ կետի հիման վրա կազմված համապատասխանության գնահատման փաստաթղթի վերաբերյալ տեղեկատվությունը ազգային ռեեստր չներառելու մասին որոշումն ընդունելուց հետո 3 աշխատանքային օրվա ընթացքում ԱՐՄՆԱԲ-ը ծանուցում է համապատասխանության գնահատման փաստաթուղթ ձևակերպող արտադրանքի սերտիֆիկացման մարմնին՝ նշելով ազգային ռեեստր չներառելու հիմքերը և միաժամանակ ներկայացնելով հարցում ազգային ռեեստր չներառելու պատճառ հանդիսացած հիմքերի վերաբերյալ առկա լրացուցիչ տեղեկություններ ստանալու նպատակով.»։
Ասպես, հարց է առաջանում, թե որն է համապատասխանության գնահատման փաստաթղթի վերաբերյալ տեղեկատվության ներառումը ազգային ռեեստր մերժելուց հետո Հավելվածի 13-րդ կետով նշված տեղեկությունները ստանալու նպատակով հարցում ներկայացնելու նպատակը։ Այս առումով առաջարկում ենք նախատեսել կարգավորումներ, որոնք հնարավորություն կտան փաստաթղթերում անհամապատասխանություններ հայտնաբերելու պարագայում որոշ դեպքերում դրանք հետ վերադարձնել՝ շտկելու և կրկին ներկայացնելու նպատակով։

	Ընդունվել է

	5. Հավելվածի 18-րդ կետը շարադասության առումով վերանայման կարիք ունի՝ նկատի ունենալով բովանդակային անհամապատասխանությունը։

	Ընդունվել է

	6. Հավելվածի 19-րդ կետում անհրաժեշտ է հանել «(վայրերի)» և «(հասցեների)» բառերը՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 8-րդ մասի պահանջները, համաձայն որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»։

	Ընդունվել է




